8. ДӘРІС. ЭЛЕКТР ТҮЙІСПЕЛЕРІНІҢ МАТЕРИАЛДАРЫ

          Дәріс мазмұны:
          Түйіспелі байланыстарға арналған материалдар.

Дәріс мақсаты: 

          Аппараттар құрылысындағы түйіспелі байланыстарда қолданылатын негізгі өткізгіш материалдар қасиетімен танысу.

8.1 Түйіспелі байланыстарға арналған материалдар

          Түйіспе материалына оның жұмыс атқару мерзімі, жұмыс атқару сенімділігі, аппараттардың және тұтынушыларды электрмен жабдықтау сенімділігіне тәуелді болады.
          Түйіспе материалдарына келесі талаптар қойылады: 

· жоғары электрөткізгіштік пен жылу өткізгіштікке ие болуы қажет

· коррозияға төзімді және ток өткізетін қышқылды пленкасы болуы қажет

· доғаға тұрақты болуы қажет, яғни жоғары балқу және булану температурасына ие болуы қажет

· жиі қосып-өшірулер кезінде механикалық тозуға мықты, механикалық берік және механикалық өңделуге бейім болуы қажет

· құны жоғары емес болуы қажет

          Аталған талаптар кейде қайшы болып келеді және барлық талаптарды қанағаттандыратын материалды табу мүмкін емес.

          Түйіспелі байланыстар үшін қолданылады:
· мыс

· күміс

· алюминий

· вольфрам

· металл керамикасы

Бұл материалдардың артықшылықтары мен кемшіліктерін

 қарастырайық:
          Мыс - ең көп таралған   түйіспелі материал. Ол коррозияға тұрақтылықтан басқа барлық талаптарды қанағаттандырады. Мыс қышқылының электр өткізгіштігі нашар болып келеді. Артықшылықтары: 

          а) жоғары электр өткізгіштік және жылу өткізгіштік

          б) жиі қосып-өшірулерге жол беретін жеткілікті мықтылық

          в) доғаның түзілуі үшін қажет ток пен кернеудің жоғары мәндері

          г) технологиялық қарапайымдылығы мен төмен  құндылығы

Кемшіліктері:
          а) ауадағы жұмыс кезінде мыс жоғарғы электр кедергісі бар берік оксид қабаттарымен жабылады

          б) үлкен қысым күшін қажет етеді

          Мысты қышқылданудан сақтау үшін түйіспелердің беттері электролиттік әдіспен қалыңдығы 20-30 мкм болатын күміс қабатымен жабылады. Доғаға төзімділігінің төмен болуынан қуатты  дөғаны өшіретін және сағатына үлкен мөлшердегі қосылулары бар аппараттарда қолданылмайды.

Оксид пленкалары әсерінен өзара сырғулары болмайтын түйіспелерде мысты

пайдалануға болмайды.  

          Ажыратылатын және ажыратылмайтын түйіспелі байланыстарда қолданылады. Ажыратылмайтын байланыстарда түйіспелер беттерінде коррозияға қарсы жабындар қолданылады: күмістену, қалайылану, никельдену, цинктену және тізбектелген жік біттемесі бар мыс түйіспелер жабыны.

          Күміс.

          Артықшылықтары:
          а) жоғары жылуөткізгіштік және жылуөткізгіштік

          б) күміс оксидттерінің пленкасы механикалық беріктілігі аз және түйісу нүктелерінің қызуы кезінде жылдам бүлінеді

          в) күміс түйіндемесі аз кернеу есебінен тұрақты

          г) жұмыс атқару үшін аз күштемелер жеткілікті

          Күмістің кемшіліктеріне оның жиі қосып-өшірулерде және қуатты доғаның бар кезінде қолдануға кедергі болатын өте аз доғаға төзімділігі мен беріктілігінің жетіспеуін жатқызуға болады.

          Ток күші 20А болған кезде релелерде және контакторларда қолданылады. Үлкен ток мәндерінде доғасыз жұмыс атқаратын негізгі түйіспенің материалы ретінде пайдаланылады.

          Көбінесе күміс баптама ретінде қолданылады – мыстан жасалған түйіндеменің орнына күміс баптама балқытылып жапсырылады және түйіндемелерді металлокерамикадан жасау кезінде екіеші компонент ретінде қолданылады.

          Алюминий.

          Артықшылықтары:
          а) жоғары электр және жылу өткізгіштік

          б) аппараттың массасы мен салмағын азайтуға мүмкіндік беретін материалдың тығыздығы

          Кемшіліктері:
          а) жоғары кедергілі жоғары механикалық  беріктігі бар пленкалардың ауада түзілуі

          б) аз доғаға төзімділік (балқу температурасы мыс пен күміске қарағанда неғұрлым аз)
          в) аз механикалық беріктілік

          қоршаған ауада ылғал мен оксидтердің болуынан мыс және алюминий түйіспелері гальваникплық элемент түзеді. Бұл элементтің ЭҚК-нің әсерінен түйіндемелердің электрохимиялық бүлінуі болады (электрохимиялық коррозия). Осыған сәйкес мыспен байланысқан кезде алюминий электр тәсілмен жұқа мыс қабатымен жабылуы тиіс, немесе екі металл да күмістен жалатылуы қажет. Алюминий және оның балқымасы (дюраль, силумин) шиналар мен аппараттардың конструкциялық бөліктері үшін қолданылады. Ажырамалы түйіспелер ретінде қолданылмайды.

          Вольфрам.

          Артықшылықтары:
          а) жоғарғы доғаға төзімділігі

          б) эрозия мен балқуға қарсы үлкен тұрақтылығы

           в) жоғарғы беріктілік оларды жиі қосып-өшірулерде қолдануға мүмкіндік береді

          г) жоғарғы балқу температурасы

          Кемшіліктері:
          а) жоғарғы меншікті кедергі

          б) аз жылуөткізгіштік

          в) берік оксидті және сульфидті пленкалардың түзілуі

          Пленкалардың түзілуі мен олардың жоғарғы механикалық беріктілігімен байланысты 
вольфрам түйіспелері үлкен қысуды қажет етеді. 100кА дейін және артық ажырағыш токтар кезінде доға сөндіргіш түйіспелер ретінде аз және орташа ток кезінде үлкен ажырау жиілігі бар жұмысшы түйіспе ретінде қолданылады.

          Металлокерамика.

          Түйіспелі байланыстардың негізгі қасиеттері: жоғарғы электр өткізгіштік және доғаға төзімділік – күміс, вольфрам, мыс сияқты материалдардың балқымасы есебінде алынбайды, себебі олар балқыма түзе алмайды. Сондықтан қажетті қасиеттерге ие материалдарды алу үшін ұнтақ металлургия әдісі қолданылады.

          Металлокерамиканы әр түрлі металл ұнтақтары қоспасын жентектеу жолымен алады, олардың бірі жоғарғы электр өткізгіштігіне, ал келесісі жоғарғы доғаға тұрақтылыққа ие. Мұндай жолмен алынған материалдар құрамына кіретін материалдардың физикалық қасиеттерін сақтайды. Металлокерамиканың доғаға төзімділігін вольфрам мен молибден сияқты компоненттер қамтамасыз етеді. Түйіспенің төменгі өтпелі кедергісі мысты немесе күмісті екінші компонент ретінде қолдану арқылы жүзеге асырылады.          Металлокерамика жоғарғы төзімділік пен электрөткізгішті біріктіреді.

          Металлокерамиканың ең көп таралған композициялары: күміс-вольфрам, күміс-графит, күміс-молибден, мыс-вольфрам, мыс-молибден, т.б.

          Металлокерамика орташа және үлкен ажыратушы токтарға арналған доғаны өшіргіш түйіспе ретінде қолданылады және коммутациялар саны үлкен, 600А дейінгі номиналды токтарға арналған негізгі түйіндемелер ретінде қолданылады.

